
saorang laen.

Itoe orang djoega jang mendjawab sedeng itoe orang jang dioendjoek soeda menengok dan tida loepoet tersenjoem djoega, seperti merasa begitoe beroentoeng lantaran saorang bangsa Dipertoean ada begitoe menaro belangstelling padanja. Achirnja ia menoendjoek pada Tjan Mo Seng dan menanja djoega begitoe. Sekalipoen Tjan tida liat, ia mengarti itoe orang ada menoendjoek padanja, sebab dia orang tjoemia berempat, jang tiga soeda dikasi taoe, djadi, ini pertanjaän ia taoe ada boeat dia.

Tjan tida menoenggoe sampe orang laen toeloeng djawab, ia balik moeka dengen moeka keras dan soeara tinggi, ia menjaoet maoe ka Tjomal dan ia tida bales tanja itoe orang maoe kemana.

Roepanja itoe orang koerang senang denger djawabnja Tjan sebegitoe roepa, jang sekalipoen tida ketoes, tetapi menjataken tida senang hati.

„Ada apa baba pergi di Tjomal?" tanja lagi itoe orang dengen tingka seperti satoe tauke menanja pada boedaknja.

„Itoe ada saja poenja perkara!" djawab Tjan ini sekali dengen kakoe.

Itoe tiga orang Tionghoa jang laen, keliatan sekali hatinja poenja terkedjoet denger itoe dja-

